
ᓄᓇᕗᒻᒥ ᐃᖃᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᔫᓐᓂᐊᓐᑯᑦ 

(NEU-ᑯᑦ)  

ᐱᓕᕆᓂᖅ ᑕᐃᒃᑯᐊ ᓄᓇᕗᒻᒥ 

ᐱᓕᕆᐊᖑᔭᕆᐊᓖᑦ 

ᑲᔪᓯᔪᓐᓇᕐᓂᐊᕐᒪᑕ 

ᐃᒡᓗ #165, ᓂᐱᓴᐅᑉ ᐊᑐᕆᐊᖓᓂ 

ᑎᑎᖃᕐᓂᐊᕐᕕᒃ 869 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑎᖓ: 867.979.4209 

ᑲᑐᔾᔨᖃᑎᒌᑦ ᐃᖃᓇᐃᔭᕐᕕᖏᑦ ᕿᑲᕐᓇᒥ ᒪᑐᓯᒪᓂᐊᖅᑐᑦ  - ᐅᕙᑦᑎᓄᑦ ᐅᖃᕐᕕᖃᕈᓐᓇᕐᓂᐊᖅᑐᑎᑦ ᓱᓕ 

ᑕᒪᕐᒥᒃ ᑲᑐᔾᔨᖃᑎᒌᖕᓄᑦ ᐱᓕᕆᕝᕕᐅᔪᑦ (ᐃᖃᓗᒃᑑᑦᑎᐊᕐᒥ, ᐃᖃᓗᖕᓂ, ᑲᖏᖅᖠᓂᕐᒥᓗ) ᒪᑐᔭᐅᓯᒪᓂᐊᖅᑐᑦ ᑕᒫᓂ ᑎᓯᐱᕆ 24, 2020

-ᒥᒃ ᔭᓄᐊᕆ 4, 2021-ᒧᑦ. ᐱᓕᕆᕖᑦ ᐃᖃᓇᐃᔭᕐᕕᑦ ᒪᑐᐃᕐᓂᐊᕐᒥᔪᑦ ᑕᒫᓂ ᐊᐃᑉᐱᕐᒥ, ᔭᓄᐊᕆ 5, 2021-ᒥ.

ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑐᑭᓯᐅᒪᔪᑦ ᐊᒥᓱᑦ ᐃᓚᓕᐅᑎᓯᒪᔪᑦ ᐱᓕᕆᕙᖕᒪᑕ ᕿᑲᕐᓇᐅᓂᖓᓂ ᐊᒻᒪᓗ ᑕᒪᓐᓇ ᐊᑐᕐᓂᖓ 

ᖃᓄᐃᑐᑐᐃᓇᐃᑦ ᐃᓱᒪᓘᑕᐅᔪᑦ ᓴᕿᐅᒪᔪᓐᓃᖅᐸᖏᒪᑕ, ᐅᖃᕐᕕᒃᓴᐅᔪᓐᓇᕆᐊᖃᖅᐳᑦ ᑲᑐᔾᔨᖃᑎᒌᒃᓯ.  

ᑕᒫᓂ 2020/21-ᒥ ᕿᑲᕐᓇᐅᓂᖓᓂ, ᐅᖄᓚᔪᓐᓇᕐᓂᐊᖅᑐᓯ ᐅᕗᖓ 867.979.4209 (ᐃᖃᓗᖕᓂ) ᐅᕝᕙᓗᓐᓃᑦ 

ᐊᑭᖃᖏᑐᒥᒃ ᐅᖓᓯᒃᑐᒥᒃ (ᐊᓯᖏᓐᓂ ᓄᓇᓕᖕᓂᒃ) 1.877.243.4424-ᒧᑦ ᐃᑲᔪᖅᑕᐅᓂᐊᕋᕕᑦ ᑭᒡᒐᖅᑐᐃᔨᒋᔭᕐᓂᒃ 

ᑖᔅᓱᒥᖓᑦᓴᐃᓐᓇᖅ ᑲᑎᒪᕐᔪᐊᕐᓂᐊᖅᑐᓂᒃ ᖃᐅᔨᑎᑦᑎᓚᐅᖅᓯᒪᔫᒐᓗᐊᑦ ᑎᓯᐱᕆ 2019-

ᖑᑎᓪᓗᒍ ᑐᓴᒐᒃᓴᒥᒍᑦ, ᑲᑎᒪᕐᔪᐊᕐᓂᐊᓚᐅᕋᓗᐊᕐᒪᑖ ᑕᐃᔅᓱᒪᓂ ᐊᒃᑑᐱᕆ 2020-ᒥ. 

ᓄᕙᖕᓇᕐᔪᐊᖅ ᐱᔾᔪᑕᐅᓂᖓᓄᑦ ᐋᕿᒋᐊᖅᑕᐅᑎᐊᓕᓚᐅᖅᐳᖅ ᑲᔪᓯᖔᕐᓂᐊᓕᕐᓂᖅ 

ᑕᒪᓂ ᐊᒃᑑᐱᕆ 2021-ᒥ. 

ᖃᕆᑕᐅᔭᒃᑯᑦ ᑎᑎᖃᖅᑖᕆᕙᒃᑕᑎᑦ ᖃᐅᔨᒋᐊᖃᑕᕐᓂᐊᖅᐸᑎᑦ 2021-ᒥ 

ᑐᓴᒐᒃᓴᓂᒃ ᑎᑎᖃᖅᑖᕐᓂᐊᕋᕕᑦ ᑲᒪᒋᔭᐅᔭᕆᐊᖃᕐᓂᐊᖅᑐᓂᒃ: ᑐᒃᓯᕋᐅᑎᑦ 

ᐱᒋᐊᖅᑎᑕᐅᔪᒪᓂᖏᓐᓂᒃ; ᐊᕕᒃᑐᖅᓯᒪᓂᖏᓐᓂ (ᐃᓇᖕᒋᖅᑎᖏᓐᓂᒡᓗ) 

ᓂᕈᐊᒐᒃᓴᓐᖑᖅᑎᑦᑎᓂᖅ; ᑲᑎᒪᕐᔪᐊᕐᓂᕐᒧᓪᓗ ᑲᑎᒪᔭᖅᑐᕐᓂᐊᖅᑐᓂᒃ 

ᓂᕈᐊᒐᒃᓴᖑᖅᑎᑦᑎᓂᖅ.  ᐃᓚᓕᐅᑎᓯᒪᒍᕕᑦ ᐱᓚᐅᕐᓂᖏᑯᕕᓪᓗ ᖃᕆᑕᐅᔭᒃᑯᑦ 

ᑎᑎᖃᑖᓂᒃ 2020-ᒥ ᐃᒻᒪᖄ ᐊᑐᖃᑕᖅᑕᕐᓂ ᐱᓯᒪᖏᓇᑕ ᖃᕆᑕᐅᔭᒃᑯᑦ ᑐᕌᕈᑎᖕᓂᒃ. 

ᑕᐃᒪᐃᓐᓂᕈᓂ, ᑎᑎᕋᕐᓂᐊᖅᐳᑎᑦ ᖃᕆᑕᐅᔭᒃᑯᑦ ᐅᕗᖓ ᖃᐅᔨᑎᑕᐅᓗᑕᓗ 

ᑐᕌᕈᑎᖕᓂ, ᐃᑲᔪᖅᑕᐅᔪᓐᓇᕐᓂᐊᕋᕕᑦ ᑲᑎᒪᕐᔪᐊᕐᓂᕐᒥᒃ ᐱᔾᔪᑎᖃᖅᑐᓂᒃ ᐊᒻᒪᓗ 

ᐅᑯᐊ ᐅᖃᓕᒫᒐᐃᑦ ᓴᓇᔭᐅᓯᒪᔪᑦ ᓄᓇᕗᒻᒥ 

ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ NEU-

ᑯᓐᓄᑦ ᑐᓴᐅᒪᑎᑦᑎᔪᒪᓂᕐᒧᑦ ᐃᓚᒋᔭᖏᓐᓂᒃ 

ᑐᓴᒐᒃᓴᓂᒃ ᐊᒻᒪᓗ/ᐅᕝᕙᓗᓐᓃᑦ ᐊᓯᖏᓐᓂᒃ 

ᐱᔾᔪᑎᖃᖅᑐᓂᒃ ᐃᓚᓕᐅᑎᓯᒪᕝᕕᒋᔭᖏᓐᓂ. 

ᐅᑯᐊ ᐅᖃᓕᒫᒐᐃᑦ ᐱᓇᓱᐊᕈᑕᐅᖏᑦᑐᑦ 

ᒪᓕᒐᓕᕆᓂᕐᒧᑦ ᐊᓯᖏᓐᓄᓪᓗ 

ᐅᖃᐅᔾᔨᒋᐊᕈᑕᐅᓇᓱᐊᕐᓂᕐᒧᑦ. 

ᑲᑐᔾᔨᖃᑎᒌᖕᓄᑦ ᐃᓚᓕᐅᑎᓯᒪᔪᑦ 

ᐊᐱᖁᑎᒃᓴᖃᖅᑐᑦ ᐃᓱᒪᓘᑎᖃᖅᑐᓪᓗᓐᓃᑦ 

ᐃᖃᓇᔭᕐᕕᖕᒥᓂᒃ ᐅᖃᖃᑕᖁᔭᐅᕗᑦ NEU-ᑯᑦ 

ᑲᑐᔾᔨᖃᑎᒌᖏᓐᓄᑦ, ᐱᔪᓐᓇᖅᓯᑐᐊᕌᖓᒥᒃ.  

ᐊᑏᑐᖅ ᑕᑯᓗᒍ ᑐᒡᓕᖅ ᒪᒃᐱᒐᖅ ᑕᒡᕙᓂ 

ᐊᕐᕋᒎᑉ ᐃᓱᐊᓂ ᑲᑐᔾᔨᖃᑎᒌᑦ ᐊᖓᔪᖄᖓᓂᒃ 

ᑐᓴᒐᒃᓴᓕᐊᕆᔭᐃᑦ 

 ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᑦ ᑐᓴᒐᒃᓴᖏᑦ - ᑎᓯᐱᕆ 2020 ᐅᖃᓕᒫᒐᓕᐊᖏᓐᓂ 0120 

ᐅᖃᐅᓯᒃᓴᐃᑦ, ᐃᓱᒪᒋᔭᐅᖁᔭᐃᑦ - ᑐᔪᖅᑕᐅᓗᑎᒃ ᐅᕗᖓ communications@neu.ca  ᒪᒃᐱᒐᖅ 1 ᐅᑯᓇᖓᑦ 2

ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᑦ NEU-ᑯᑦ ᑲᑎᒪᕐᔪᐊᓂᕆᓂᐊᖅᑕᖓᓂᒃ  ᐃᓚᐅᖁᔨᓂᕐᒧᑦ 

ᑐᓴᖅᑎᑎᔪᑦ 

ᑲᑐᔾᔨᖃᑎᒌᑦ 8-ᒋᔭᖓᓐᓂᒃ ᑲᑎᒪᕐᔪᐊᕐᓂᕆᓂᐊᖅᑕᖓᑦ ᐱᖓᓱᑦ ᐊᕐᕋᒎᐃᑦ ᓈᓂᑕᒫᖅ 

ᐊᒃᑑᐱᕆ 5-ᒥᒃ 7-ᒧᑦ, 2021-ᒥ 

ᐃᖃᓗᖕᓂ, ᓄᓇᕗᑦ  

ᑲᑐᔾᔨᖃᑎᒌᖕᓂ NEU-ᑯᓐᓂ ᑭᓇᒃᑯᑐᐃᓐᓇᐃᑦ “ᐃᓚᒋᔭᐅᑦᑎᐊᖅᑐᑦ ᐃᓕᑕᕆᔭᐅᓯᒪᓪᓗᑎᒃ” 

ᓂᕈᐊᖅᑕᐅᓯᓐᓇᖅᐳᑦ ᓄᓇᓕᖕᓂ ᑲᑐᔾᔨᖃᑎᒌᖏᓐᓄᑦ ᑲᑎᒪᔭᖅᑐᖁᔭᐅᓂᕐᒧᑦ ᑕᐃᑲᓂ ᐱᖓᓱᑦ 

ᐊᕐᕋᒍᐃᑦ ᓈᔭᕌᖓᒥᒃ ᑲᑎᒪᕐᔪᐊᕐᓂᕆᕙᒃᑕᖓᓄᑦ. ᐃᓚᓕᐅᑎᓯᒪᔪᑦ ᑕᐃᔭᐅᖃᑕᐅᔪᑦ 

“ᐃᓚᒋᔭᐅᑎᐊᕐᓂᖅ ᐃᓕᑕᕆᔭᐅᓯᒪᓪᓗᑎᒃ” ᑐᑭᖃᖅᐳᖅ ᐃᓚᒋᔭᐅᔪᓂᒃ: ᐊᑎᓕᐅᖅᓯᒪᔪᓂᒃ 

ᐃᓚᓕᐅᑎᔾᔪᑎᒥᓂᒃ NEU-ᑯᑦ ᑲᑐᔾᔨᖃᑎᒌᖏᓂ ᐊᒻᒪᓗ/ᐅᕝᕙᓗᓐᓃᑦ ᐃᓄᓕᒫᓂᒃ ᐱᔨᑦᑎᕋᐃᔩᑦ 

ᑲᑐᔾᔨᖃᑎᒌᒡᔪᐊᖏᓐᓂ ᑲᓇᑕᒥ PSAC-ᑯᓐᓂ; ᐊᑭᓖᓯᒪᔪᑦ  ᑲᑐᔾᔨᖃᑎᒌᖕᓄᑦ ᐊᑭᓖᒐᓛᒍᑎᓂᓂ 

ᑕᒫᓂ 30 ᐅᓪᓗᐃᑦ ᐃᓗᐊᓂ ᓂᕈᐊᕈᓐᓇᖅᓂᐊᓕᖅᑎᓪᓗᒋᑦ ᑲᑎᒪᔭᖅᑐᕐᓂᐊᖅᑐᓂ; ᐊᒻᒪᓗ 

ᐃᓂᖅᑎᑕᐅᒋᐊᖅᓯᒪᓂᕐᒥᓄᑦ ᓄᖃᖓᑎᑕᐅᑲᐃᓇᕐᕕᖃᖏᒃᑯᓂ ᐃᖃᓇᐃᔮᕐᒥᓂᒃ 

ᓂᕈᐊᕐᕕᒃᓴᓕᐅᖅᑎᓪᓗᒍ. 

ᒪᓕᒃᑕᐅᓗᑎᒃ ᒪᓕᒐᕋᓛᑦ ᓇᓴᐅᑎᓖᑦ 13-ᒥᒃ, ᐃᓗᓕᖏᓐᓂ 5-ᒥ ᓄᓇᕗᒻᒥ ᐃᖃᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓂ ᒪᓕᒐᕋᓛᖏᓐᓂ , ᓄᓇᓕᖕᓂ ᑲᑐᔾᔨᖃᑎᒌᑦ ᓂᕈᐊᕈᓐᓇᖅᐳᑦ 

ᑲᑎᒪᔭᖅᑐᕐᓂᐊᖅᑐᓂᒃ ᑲᑎᒪᓂᕐᔪᐊᕐᒧᑦ.  

ᑲᑎᒪᔭᖅᑐᕐᓂᐊᖅᑐᑦ ᐃᒪᓐᓇᐃᓕᖓᔭᕆᐊᖃᖅᑎᑕᐅᕗᑦ: 

• ᑲᑎᔨᕋᓛᖏᓐᓄᑦ ᑲᑎᒪᕐᔪᐊᖅᑐᓂ ᑲᑎᒪᖃᑕᐅᔭᕆᐊᓕᒃ ᐊᑕᐅᓯᕐᒥᒡᓗᓐᓃᑦ ᑕᐃᑯᖓ

ᑎᑭᓗᒍ ᐊᒻᒪᓗ ᑲᔪᓯᓂᖓᓂ ᑲᑎᒪᕐᔪᐊᕐᓂᖅ; ᐊᒻᒪᓗ

• ᐅᖃᕐᕕᒃᓴᐅᓗᓂ ᑲᑐᔾᔨᖃᑎᒌᖏᓐᓄᑦ ᓄᓇᒥᓄᑦ, ᑲᑎᒪᔪᐊᕇᖅᐸᑕ.

ᓄᓇᓖᑦ ᑲᑐᔾᔨᖃᑎᒌᖏᑦ ᑐᔪᖅᑕᐅᓂᐊᕐᒥᔪᑦ ᑕᐃᑯᐊᓗ ᐃᓚᓕᐅᑎᓯᒪᔪᑦ ᖃᐅᔨᒪᔾᔪᑎᒃᓴᖏᓐᓂᒃ. 

ᐊᐱᖁᑎᒃᓴᖃᕈᕕᑦ, ᖃᕆᑕᐅᔭᒃᑯᑦ ᑎᑎᕋᕐᓂᐊᖅᐳᑎᑦ ᐅᕗᖓ communications@neu.ca 

ᐅᖄᓚᓗᑎᓪᓗᓐᓃᑦ ᐃᖃᓗᖕᓂ ᐊᐅᓚᑦᑎᕕᖓᓄᑦ ᐅᕙᓂ 867.979.4209 ᐅᕝᕙᓗᓐᓃᑦ ᐅᖓᓯᒃᑐᒥᒃ 

ᐊᑭᖃᖏᑦᑐᒃᑯᑦ ᐅᕗᖓ 1.877.243.4424. 

https://www.neu.ca/en/NEU_Bylaws
https://www.neu.ca/en/NEU_Bylaws
mailto:communications@neu.ca


2020: ᐊᕐᕌᒎᒥ ᐃᓕᑦᑎᔪᓐᓇᖅᑐᒍᑦ ᑕᐱᕇᒃᓱᖃᑦᑕᓂᑦᑎᓐᓂᒃ 

ᑕᒫᓂ ᓄᕕᐱᕆ 30-ᒥ, ᓄᓇᕗᑦ ᒐᕙᒪᒃᑯᖏᑦ 

ᑐᓴᖅᑎᑦᑎᓚᐅᖅᑐᑦ ᑎᓯᐱᕆ 2-ᖑᓕᖅᐸᖅᑦ 

ᐃᓚᖏᑦ ᓄᕙᖕᓇᕐᔪᐊᖅ-19 ᐱᔾᔪᑕᐅᓂᖓᓄᑦ 

ᐊᔪᕐᓇᖅᑎᑕᐅᓚᐅᖅᑐᑦ ᐊᑐᖅᑕᐅᔪᓐᓇᕐᓂᖅ 

ᐊᑐᕈᓐᓂᖅᑎᑕᐅᕙᓪᓕᐊᓂᐊᓕᕐᒪᑕ ᓄᓇᕗᒻᒥ 

ᓇᓂᑐᐃᓐᓇᖅ (ᐱᖏᑕᑐᐊᕆᓗᒋᑦ ᑕᐃᒃᑯᐊ 

ᐊᕐᕕᐊᓂ, ᑎᑭᕋᕐᔪᐊᕐᒥ ᐊᒻᒪᓗ ᑲᖏᖅᖠᓂᕐᒥ. ᑕᒪᓐᓇ 

ᑐᒡᓕᖅᐹᕆᔭᐅᓚᐅᖅᑐᖅ ᓄᕙᖕᓇᕐᔪᐊᖅ-19 ᐱᔾᔪᑕᐅᓂᖓᓄᑦ 

‘ᒪᑐᔭᐅᓯᒪᓚᐅᕐᓂᖏᓐᓂᒃ” ᓇᓂᑐᐃᓐᓇᖅ ᑕᒫᓂ ᐊᕐᕋᒍᒥ 2020-ᒥ ᐊᒻᒪᓗ 

ᓯᕗᓪᓕᐅᓚᐅᖅᓱᓂ ᐃᓄᓕᒫᑦ ᐊᐃᑦᑐᐃᕕᐅᔪᓐᓇᓚᐅᕐᓂᖏᓐᓂᒃ 

ᐱᑕᖃᓕᓚᐅᖅᑐᓂᒃ ᐊᕕᒃᑐᖅᓯᒪᓂᑦᑎᓐᓂᒃ. 

ᑕᒪᔅᓯᑦᑎᐊᖅ ᑐᓴᐅᒪᓇᓱᐊᖃᑕᖁᕙᔅᓯ ᓄᓇᕗᒻᒥ, ᐊᕕᒃᑐᖅᓯᒪᓂᔅᓯᓐᓂ 

ᐊᒻᒪᓗ ᓄᓇᔅᓯᓐᓂ ᐅᓂᑳᖅᑕᐅᓯᒪᓂᖏᓐᓂ ᐊᔪᕐᓇᖅᑎᑕᐅᔪᑦ 

ᐊᑐᖅᑕᐅᔪᓐᓇᓂᖅ ᐊᒻᒪᓗ ᒪᓕᒐᐅᑎᑕᐅᔪᑦ, ᑕᑯᒋᐊᖃᑦᑕᕐᓗᒍ ᐅᓇ 

ᖃᕆᑕᐅᔭᒃᑯᑦ  ᑕᑯᓂᐊᖅᑕᐅᕕᒃ https://www.gov.nu.ca/iu/
aanniaqangnanngittulirijikku/news/avatilirijikkunnit-
nutaanngoriaqtitaujut ᑕᐃᒪᖓᑦ.

ᐃᓄᖁᑎᑦᑎᓐᓂ ᐃᑲᔪᖅᓱᐃᓯᒪᔪᒍᑦ ᓄᓇᕗᑦ ᒐᕙᒪᒃᑯᑦ 

ᓄᕙᖕᓇᕐᔪᐊᓕᕆᓂᖏᓐᓂᒃ-19-ᒥᒃ ᖃᓄᐃᓕᐅᖁᔭᖏᓐᓂᒃ, 

ᐅᔾᔨᖅᑐᑦᑎᐊᖁᔭᖏᓐᓂᒃ ᐊᒻᒪᓗ ᐊᔪᕐᓇᖅᑎᑕᐅᓂᖏᓐᓂᒃ 

ᐊᑐᖅᑕᐅᔪᓐᓇᖅᑐᑦ, ᑭᓯᐊᓂᓕᑕᐅᖅ ᑕᒪᑐᒪᓂ ᑐᒐᒃᓴᓕᐊᓂ 

ᐃᓕᑕᕆᔭᐅᖁᔨᒋᕗᒐ ᐃᓄᖕᓂᒃ ᓄᓇᕗᒻᒥᐅᓂ. ᐱᓗᐊᖅᑐᓂᒃ 

ᐃᓕᑕᕆᔭᐅᖁᔭᒃᑲ ᑕᐃᒃᑯᐊ ᓴᐳᓐᓂᐊᖅᑎᐅᖃᑕᐅᓂᕐᒧᑦ 

ᓯᕗᓪᓕᐅᖃᑦᑕᐃᓐᓇᖅᑐᑦ ᑕᐃᒪᖓᑦ ᒫᔾᔨ 2020-ᒥᒃ, ᐊᒻᒪᓗ ᐃᖕᒥᓂᒃ 

ᐃᓱᒪᒐᑎᒃ ᐱᔨᑦᑎᕋᐃᖏᓐᓇᖅᑐᑦ ᐃᓄᖕᓂᒃ ᐱᑕᖃᓕᕋᓗᐊᖅᑎᓪᓗᒍ ᑕᒪᓐᓇ 

ᓄᕙᖕᓇᕐᔪᐊᕌᓗᒃ-19 ᑕᒫᓂ ᓄᓇᕗᑦ ᐊᕕᒃᑐᖅᓯᒪᓂᖓᓂ. 

ᖁᔭᓐᓇᒦᖑᔪᑦ ᐋᓐᓂᐊᓯᐅᖅᑏᑦ, ᐊᒥᔅᓲᒪᑕ ᐃᓚᒥᓃᑕᐃᓕᒪᑎᑕᐅᔪᑦ 

ᓂᑭᑖᖅᓱᑎᒃ ᐃᖃᓇᐃᔭᖃᑕᕐᓂᖏᓐᓂ (ᐱᓗᐊᖅᑐᒥᒃ ᑭᕙᓪᓕᕐᒥ 

ᓄᓇᓕᖕᓂ). ᑕᒪᒃᑯᐊ ᐃᓕᓐᓂᐊᑯᑖᒋᐊᖃᓚᐅᖅᑕᒥᓂᒃ ᐃᖃᓇᐃᔮᓖᑦ 

ᐃᓱᒪᒋᔭᐅᔭᕆᐊᖃᖅᑐᑦ ᖁᔭᒋᔭᐅᓗᑎᒡᓗ ᐱᓕᕆᕙᖕᓂᖏᓐᓄᑦ - 

ᖃᐅᑕᒫᑦᓯᐊᖅ - ᐅᕙᒍᑦ ᐅᓗᕆᐊᓇᖅᑐᒦᑎᑕᐅᑦᑕᐃᓕᒪᓂᑦᑎᓐᓄᑦ 

ᐊᒃᓱᕈᕐᓇᖅᑐᐊᓘᖕᒦᓂᑦᑎᓐᓂ ᐋᓐᓂᐊᓕᕐᓈᓘᔪᓐᓇᕐᓂᕐᒥ.  

ᑕᐃᒪᐃᒻᒥᔪᑦ ᐊᑯᓂ ᐸᖅᑭᔨᐅᕙᒃᑐᑦ ᓇᓂᑐᐃᓐᓇᖅ ᓄᓇᕗᒻᒥ 

ᐃᓐᓇᑐᖃᐅᔪᓂᒃ ᐊᒻᒪᓗ ᑎᒥᑯᑦ ᐊᔪᕈᑎᖃᖅᑐᓂᒃ ᐃᓄᖕᓂᒃ 

ᒥᐊᓂᕆᔭᐅᕙᒃᑐᑦ. ᑕᒪᓐᓇ ᐱᕙᓪᓕᐊᑐᐃᓐᓇᕐᓂᐊᕈᓂ ᐃᖃᓇᐃᔭᖅᑏᑦ 

ᐊᓯᖏᓐᓄᑦ ᓅᑕᐅᔪᓐᓇᕐᒪᑕ ᐊᒻᒪᓗ ᖃᐅᔨᒪᔭᐅᖏᑦᑐᓄᑦ 

ᑲᒪᔨᐅᑎᑕᐅᓕᕈᓐᓇᖅᓱᑎᒃ.  

ᐊᓯᖏᑦ ᐃᖃᓇᐃᔭᖅᑏᑦ ᓲᕐᓗ ᖃᕆᑕᐅᔭᓕᕆᔩᑦ ᐱᓕᕇᓐᓇᖅᑐᑦ 

ᐅᔾᔨᖅᑐᑦᑎᐊᕐᓂᕐᒧᑦ ᒐᕙᒪᒃᑯᑦ ᐱᔨᑦᑎᕋᐃᔪᓐᓇᕐᓂᖏᓐᓂᒃ ᑕᐃᒃᑯᐊ 

ᐱᓕᕆᖃᑎᒋᕙᒃᑕᕋᓗᐊᖏᑦ ᐃᖃᓇᐃᔭᕈᓐᓇᕐᓂᐊᕐᒪᑕ ᐊᖏᕐᕋᖏᓐᓂᒃ. 

ᑕᒪᒃᑯᐊ ᐃᓛᐃᓐᓈᕆᕙᖏᑦ ᒐᕙᒪᒃᑯᓐᓂᒃ ᐱᔨᑦᑎᕋᐃᔨᑦ 

ᐱᓕᕆᐊᕆᕙᒃᑕᖏᓐᓂᒃ ᐅᕙᑦᑎᓐᓂᒃ ᐅᓗᕆᐊᓇᖅᑐᒦᖁᔨᖏᓂᖏᓐᓄᑦ. 

ᓄᓇᓕᖕᓂ ᐱᓕᕆᔨᐅᔪᑦ ᑕᐃᒃᑯᐊᓗ ᐆᒪᖁᑎᒃᓴᖃᖅᑎᑦᑏᓐᓇᖅᑐᑦ, 

ᐅᖂᓇᖅᑐᒦᑦᑐᓐᓇᕐᓂᐊᕐᕋᑦᑕ ᐊᒻᒪᓗ ᖃᓄᐃᖏᓪᓗᑎᒃ 

ᐋᕿᒋᐊᕆᖃᑦᑕᖅᓯᒪᖕᒥᔪᑦ ᑕᒪᑐᒥ ᓯᕗᓂᐊᒍᑦ ᐊᑐᓚᐅᖅᓯᒪᖏᑖᓗᑦᑎᓐᓂᒃ 

ᐊᑐᓕᖅᑎᓪᓗᑕ. 

ᖁᔭᓕᔪᒪᖕᒥᔭᒃᑲ ᑕᒪᔅᓯ ᐃᓕᔅᓯ ᓄᓇᕗᒻᒥᐅᑕᐃᑦ ᐊᓂᖅᓵᖅᑐᕐᓂᕐᒧᑦ 

ᓯᐊᒻᒪᒌᒃᑯᑦᑎᒃᓯᒪᕙᖕᓂᖏᓐᓄᑦ, ᐃᓅᖃᑎᒥᓂᒡᓗ 

ᖃᒡᓕᓗᐊᖅᑕᐃᒪᐱᓐᓇᕐᓂᖏᓐᓂᒃ ᐊᒻᒪᓗ ᒪᓕᑦᑎᐊᖃᑕᕐᓂᖏᓐᓄᑦ 

ᓄᕙᖕᓇᕐᔪᐊᖅ-19 ᐱᔾᔪᑕᐅᓂᖓᓄᑦ ᒪᓕᒐᕐᓂᒃ ᐊᒻᒪᓗ 

ᐊᔪᕐᓇᖅᑎᑕᐅᑲᐃᓐᓇᖅᑐᓂᒃ ᒪᓕᒃᐸᒃᑐᑦ.  

ᑕᐃᒪᓕ ᓯᕗᓂᐊᒍᑦ ᐅᖃᐅᓯᒃᓴᓂᒃᓯᒪᓚᐅᖅᑕᓐᓂ ᐅᖃᓚᐅᕋᒪ “ᐊᑕᐅᓯᐅᓗᑕ 

ᑲᑐᔾᔨᖃᑎᒌᒡᓗᑎᒃ ᐅᓗᕆᐊᓇᖅᑐᒦᑦᑕᐃᓕᒪᔪᓐᓇᕋᑦᑕ” ᐊᒻᒪᓗ 

ᒫᓐᓇᐅᓕᖅᑐᖅ ᐊᐱᕆᓕᕆᕗᖓ ᑕᒪᐃᓐᓂᒃ ᓄᓇᕗᒻᒥᐅᓂᒃ 

ᐃᓕᑕᖅᓯᖁᔨᓂᖅ ᑕᒪᒃᑯᐊ ᐅᕙᑦᑎᓐᓄᑦ ᐊᑕᑕᖃᑎᒌᒎᑕᐅᓂᖏᓐᓂᒃ 

‘ᐊᑕᐅᓯᐅᖃᑎᒌᒎᓐᓇᕐᓂᑦᑎᓐᓄᑦ ᑲᑐᔾᔨᖃᑎᒌᒡᓗᑕ’.  

ᖃᒡᓕᕙᓪᓕᐊᓕᖅᑎᓗᒍ ᕿᑲᕐᕕᐅᓂᐊᖅᑐᖅ, ᐊᒥᓱᑦ ᓄᓇᕗᒻᒦᐅᑕᐅᓕᖅᑐᑦ 

ᐊᖏᕐᕋᐅᔪᓐᓇᔮᕙᓚᐃᖏᒻᒪᑕ ᓇᒡᓕᒋᔭᒥᓄᑦ, ᐅᖓᒋᔭᒥᓄᓪᓗ. ᕿᑲᕐᕕᒃᓴᖅ 

ᓇᐃᓈᕐᓗᐊᕋᔭᕐᒪᑦ ᐊᐅᓛᕈᓐᓇᕐᓂᕐᒧᑦ ᐊᒻᒪᓗ 

ᐃᓄᖕᓃᑦᑕᐃᓕᒪᔭᕆᐊᖃᕐᓂᕐᒧᑦ ᑭᖑᐊᒍᑦ (ᑕᒪᐃᓐᓂ ᓄᓇᕗᒻᒥᓗ 

ᖃᓪᓗᓈᓂᓗ ᓄᓇᖏᓐᓂ ᐃᓛᖏᓐᓂ).  

ᒪᕐᕉᖕᒪᑎᒃ ᐊᑐᖅᑕᐅᔪᓐᓇᕐᒥᔫᒃ ᐃᓄᖕᓄᑦ ᐃᓄᑑᔪᔭᕈᓐᓃᕈᑕᐅᔪᓐᓇᖅᑐᑦ 

ᐅᕝᕙᓗᓐᓃᑦ ᐃᓚᒥᓃᑦᑐᓇᖏᑦᑐᑦ ᓇᒡᓕᒋᔭᒥᓂᒃ. ᐃᓚᖓᓂᒃ ᐱᔾᔪᑎᓕᒃ 

ᐃᓕᖕᓂᒃ ᓱᒃᑰᓕᕈᑕᐅᑎᑦᑎᑕᐃᓕᒪᒋᐊᕐᓂᖅ ᐃᑉᐱᖕᓂᐊᔭᕐᓂ ᐃᓗᒃᑯᑦ 

ᐅᕝᕙᓗᓐᓃᑦ ᐱᐅᓂᖅᓴᐅᔪᒥᒃ ᐊᑐᕐᓗᑎᑦ ᐅᖃᖃᑎᖃᖃᑦᑕᕐᓂᖅ 

ᓴᓂᓕᕆᔭᕐᓂᒃ, ᐃᖃᓇᐃᔭᖃᑎᒋᔭᕐᓂᒡᓗᓐᓃᑦ, ᖃᐅᔨᒪᒋᐊᖃᑕᕐᓗᒋᓪᓗ 

ᖃᓄᐃᖏᑲᓗᐊᕐᒪᖔᑕ.  

ᑕᒪᓐᓇ ᐱᔭᕆᐊᑐᓐᖏᑦᑐᖅ ᐊᔾᔨᒋᔾᔮᖏᑕᕋᓗᐊᖓ ᖁᕕᐊᓇᕐᓂᐅᑉ 

ᐃᓚᑎᓐᓃᑦᑎᓐᓂᖅ ᑭᓯᐊᓂᓕ ᐃᓚᖃᓕᖅᑐᑎᑐᑦ ᐱᖃᑕᐅᔪᓐᓇᕐᒥᒐᑦᑕ, 

ᖁᕕᐊᓱᖃᑎᒌᒍᑕᐅᔪᓐᓇᕐᒥᔪᓂᒃ ᐃᒃᐱᓂᐊᓂᕐᒧᑦ ᕿᑲᕐᓇᐅᓂᖓᓂ.  

ᑕᐃᒫᑦᓴᐃᓇᖅ ᓄᓇᕗᒻᒥᐅᑦ ᐊᒥᔅᓲᓂᖅᓴᐃᑦ ᐃᒃᐱᒍᓱᑦᑎᐊᖃᑕᕐᓂᖏᓐᓂᒃ 

ᒪᑐᔭᐅᖁᔭᐅᓯᒪᔪᓂᒃ ᐊᒻᒪᓗ ᐃᓄᐃᑦ ᒪᓕᒐᖃᖅᑎᑕᐅᓂᖏᓐᓂᒃ 

ᐅᔾᔨᖅᑐᑦᑎᐊᖃᑕᖁᔭᐅᓂᖅ ᐋᓐᓂᐊᓖᑯᑎᒋᓂᐊᖅᑕᖏᓐᓂᒃ ᐃᖕᒥᓂᒃ 

ᐊᓯᒥᓂᒡᓗ, ᐊᐱᕆᓕᕆᕗᒐᑕᐅᖅ ᑕᐃᒫᑦᓴᐃᓐᓇᖅ ᐅᔾᔨᖅᑐᑦᑎᐊᖁᓪᓗᒍ 

ᐃᓅᖃᑎᔅᓯᓐᓂᒃ ᐃᖃᐅᒪᖃᑦᑕᕐᓗᓯ.  

ᑭᖑᓪᓕᕐᒥ, ᓄᓇᕗᑦ ᒐᕙᒪᒃᑯᖏᓐᓂ ᐃᖃᓇᐃᔭᖅᑎᓄᑦ ᐃᖃᓇᐃᔭᖅᑐᓂ 

ᑕᒫᓂ ᐊᑐᖅᑕᐅᓚᐅᖅᓯᒪᖏᑐᓃᓐᓂᑎᓐᓂ, ᐱᑕᖃᖏᑎᓪᓗᒋᑦ ᓱᓕ 

ᑕᒪᐃᓐᓄᒃ ᐃᖃᓇᐃᔭᖅᑎᓄᑦ ᐊᖏᖃᑎᒌᒍᑎᒃᓴᐃᑦ, ᐊᐱᕆᓕᕆᕙᔅᓯ 

ᐅᑕᖅᑭᔪᓐᓇᑦᑎᐊᖁᓗᔅᓯ ᐊᒻᒪᓗ ᑐᑭᓯᐅᒪᑦᑎᐊᖁᓪᓗᔅᓯ.  

ᓱᓕ ᑲᒪᒋᔭᐅᔭᕆᐊᖃᕐᒪᑕ ᓇᓗᓇᐃᔭᐅᑎᖏᑦ ᐅᓂᒃᑳᕈᑏᑦ 

ᑐᓂᔭᐅᓯᒪᔭᕆᐊᖃᕐᓂᑦᑎᓐᓂᒃ, ᑐᑭᓕᐅᖅᑕᐅᓗᑎᒃ ᓄᓇᕗᒻᒥ 

ᐃᖃᖅᑐᐃᕕᒃᑯᓐᓄᑦ, ᐅᖃᐅᓯᕆᓯᒪᒐᑦᑎᒍᑦ ᓄᓇᕗᑦ ᒐᕙᒪᒃᑯᖏᑦ 

ᐱᔭᕇᑦᑎᐊᕋᓱᐊᖅᓯᒪᖏᓂᖏᓐᓂᒃ ᐊᖏᖃᑎᒌᒑᓱᐊᕈᓐᓇᕐᓂᕐᒥᒃ 

ᐱᓕᕆᐊᖑᓂᖏᓐᓂᒃ ᐊᒻᒪᓗ ᓱᓕ ᐱᓕᕆᔪᒪᔪᓂᒃ ᐊᔪᖏᑦᑎᐊᖅᑐᓂᒡᓗ 

ᐊᖏᖃᑎᒌᒐᓱᐊᖅᑎᖃᖅᓱᑕ ᐃᓕᔅᓯᓐᓂᒃ ᑭᒡᒐᖅᑐᐃᓂᐊᖅᑐᓂᒃ. ᓯᕗᒧᑦ 

ᓂᕆᐅᖕᓂᖃᖅᐳᒍᑦ ᓴᕿᑎᑦᑎᔪᒫᕐᓂᖅ ᓄᑖᓂᒃ ᑐᓴᒐᒃᓴᓂᒃ, 

ᐱᓕᕆᐊᖑᕙᓪᓕᐊᓂᖏᓐᓄᓪᓗ ᖃᓄᐃᓕᐅᕈᑕᐅᔪᓐᓇᕐᓂᖏᑦ 

ᑕᐃᒪᐃᓕᖓᓂᖏᓐᓂᒃ ᓈᒪᖏᑦᑐᓂᒃ, ᐊᔪᕐᓇᖅᓯᓯᒪᔪᓂᒡᓗ ᐊᑐᕐᓂᑦᑎᓐᓂᒃ. 

ᐅᓗᕆᐊᓇᕐᓂᓕᖕᒧᐊᖅᑕᐃᓕᒪᓗᓯ ᐊᒻᒪᓗ ᖃᓄᐃᑦᑕᐃᓕᒪᓗᓯ, 

ᖁᕕᐊᓲᖃᑕᕐᓗᓯᓗ ᕿᑲᕐᓇᐅᓂᕐᒥ ᓇᓃᑲᓗᐊᕈᔅᓯ, ᐃᖃᐅᒪᓗᓯᓗ 

ᐊᓂᒎᑎᔪᓐᓇᕐᓂᐊᕐᒥᔪᒍᑦ ᓱᓇᑐᐃᓐᓇᕐᓂᒃ - ᐋᓂᐊᕐᔪᐊᕐᓈᓗᖕᓂ ᓄᓇᕐᔪᐊᒥ 

ᐊᒻᒪᓗ ᕿᑲᕐᓇᐅᓂᕐᒥᒃ. 

ᑕᐱᕇᖕᓂᒃᑯᑦ, 

ᐅᐃᓕᔭᓐ (ᐱᐅᓪ) ᕙᓄᓪ, ᐊᖓᔪᖄᖅ ᑲᑐᔾᔨᖃᑎᒌᖕᓂ NEU-ᑯᑦ 

ᐃᓱᒪᒋᔭᔅᓯᓐ ᑐᓴᕐᕕᐅᔪᒪᔪᓯ: PSAC-ᑯᑦ ᑲᑐᔾᔨᖃᑎᒌᖏᑦ ᐅᑭᐅᖅᑕᖅᑐ ᓄᓇᕗᒻᒥ ᐋᓐᓂᐊᖅᑐᓕᕆᔩᑦ ᑲᑎᒪᖦᕋᓛᖏᑦ ᓇᓗᓇᐃᔭᐃᓂᐊᕐᒪᑕ, ᐱᔫᒥᓴᐃᓗᑎᒃ, 

ᐃᑲᔪᕐᓗᑎᒡᓗ ᔫᓐᓂᐊᑯᑦ ᐊᑕᕐᓇᖅᑐᖃᖅᑕᐃᓕᒪᓂᖏᓐᓂᒃ ᐱᓕᕆᕕᖏᓐᓂ. ᐃᓚᒋᔭᐅᒧᑦ NEU-ᑯᓐᓄᑦ ᐃᓚᐅᖁᔭᐅᒐᓗᐊᖅᐳᑦ ᑭᐅᒪᖁᔭᐅᓪᓗᑎᒃ ᐊᐱᖁᑎᓂᒃ 

ᖃᐅᔨᓴᕈᑎᓂᒃ ᑕᐃᒫᒃ ᑭᐅᒪᐅᔭᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᖃᓄᑎᒋ ᐱᓕᕆᑎᐊᕐᒪᖔᑕ ᐋᓐᓂᐊᖅᑐᓕᕆᓂᕐᒧᑦ ᐊᑕᕐᓇᖅᑐᓕᕆᓂᒧᓪᓗ ᑲᑎᒪᔨᕋᓛᖑᔪᑦ.   

ᑕᐃᑯᐊ ᐊᐱᖁᑎᒃᓴᐃᑦ ᖃᐅᔨᓴᕈᑕᐅᓂᐊᖅᑐᑦ ᑲᑎᒪᔨᕋᓛᑦ ᐃᖃᓇᐃᔭᕐᕕᒃᓯᓐᓂ ᐱᓕᕆᕙᖕᒪᖔᑕ ᑎᓕᔭᐅᓯᒪᔪᓂᒃ ᖃᓄᐃᓕᐅᖁᔭᐅᓯᒪᓂᖏᓐᓂᒃ. 

ᑕᑯᒋᐊᕐᓂᐊᖅᐸᐃᑦ ᐅᓇ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕕᖓᑦ   ᓄᓇᕗᒻᒥ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᑦ ᑐᓴᒐᒃᓴᖏᑦ - ᑎᓯᐱᕆ 2020 ᓴᐅᖃᓕᒫᒐᓕᐊᖏᓐᓂ 

https://www.neu.ca/en/presidents-messages/covid-19-nunavut-together-we-can-keep-safe
https://psacnorth.com/workplace-health-safety-nunavut-survey
https://www.gov.nu.ca/iu/aanniaqangnanngittulirijikku/news/avatilirijikkunnit-nutaanngoriaqtitaujut

